
8 Diervuođaid dakkat Ampliassi, muo æcalaš hærra sist.

9 Diervuođaid dakkat Urbanussi, min barggoguoibme Kristus sist, ja Stakyssi, muo æcalaš.

10 Diervuođaid dakkat Apellessi, gutte gæččaluvvum læ Kristus sist. Diervuođaid dakkat Arostobulus dalo olbmuidi.

11 Diervuođaid dakkat Herodioni, muo fuolkke. Diervuođaid dakkat Narsisus dalo olbmuidi, guđek hærra sist læk.

12 Diervuođaid dakkat Tryphenai, ja Tryphosai, guđek barggam læva hærra sist. Diervuođaid dakkat Persisi, dat æcalaš, gutte ollorakkan barggam læ hærra sist.

13 Diervuođaid dakkat Rufusi, dat valljijuvvum hærra sist, ja su ja muo ædnai.

14 Diervuođaid dakkat Asynkritusi, Phlegoni, Harmasi, Patrobasi, Hermesi, ja veljaidi sin lut.

15 Diervuođaid dakkat Philologusi ja Juliassi, Nerkusi ja su oabbai, ja Olympai, ja buok basse olbmuidi sin lut.

16 Diervuođaid dakkat gutteg guimidassadek basse cumain. Kristus særvvegoddek digjidi diervuođaid celkkek.

17 Mutto mon ravvim din, veljačak! sin audast ječaidædek varotet, guđek ridoid ja værranattemid dakkek dam oapo vuosstai, maid di oappam læppet; ja gaiddat sin lut erit.

18 Dastgo daggarak hærra Jesus Kristus balvvalægjek æi læk, mutto sin ječaidæsek čoavje; ja njalgga sani ja čabba saǥai boft si oftgær-

